
აქიმიის დეპარტამენტი, ზუსტ და საბუნებისმეტყველო მეცნიერებათა ფაკულტეტი, ივანე ჯავახიშვილის 

თბილისის სახელმწიფო უნივერსიტეტი, ი.ჭავჭავაძის გამზირი #1 

ენერგიის შემნახველი ელემენტები, რომლებიც შეიცავენ მყარ პოლიმერ 

ელექტროლიტურ მემბრანებს, სულ უფრო და უფრო მეტ ყურადღებას იქცევენ მსოფლიოში 

ტრანსპორტში მათი გამოყენების პერსპექტივით, ასევე მათი გამოყენებით სტაციონარულ 

პორტატულ ელექტრონიკაში. ამ ელემენტების მიღების ტექნოლოგია უკვე უზრუნველყოფს 

საკმაო წარმოებას და გამოყენების ხანგრძლივობას, იმისათვის რომ კონკურირება მოხდეს 

ასეთი ტიპის მასალების წარმოების ალტერნატიულ ტექნოლოგიებთან. მოსალოდნელია, რომ 

ენერგიის შემნახველი ელემენტების კომერციალიზაცია და მაქთი დანერგვა გამოიწვევს 

წარმოების, გამძლეობის და ფასის გაუმჯობესებას. 

უჯერ ბმასთან ჰიდროსილილირების რეაქციამ აღმოჩენისთანავე მიიპყრო მკვლევართა 

ფართო წრის ყურადღება. მიზეზი დიდი ინტერესისა ისაა, რომ ჰიდროსილილირება არის 

სხვადასხვა ფუნქციური ჯგუფების შემცველი ორგანული ნაერთების სინთეზის მეტად მარტივი და 

ხელსაყრელი მეთოდი.  

ჩვენი სამუშაოს მიზანი იყო ლითიუმის ელემენტებში გამოყენებადი მყარი პოლიმერულ– 

ელექტროლიტური მემბრანების მიღება ციკლური აღნაგობის ტეტრასილოქსანური ნაერთების 

ჰიდროსილილირებით  ელექტროდონორული ჯგუფების შემცველ ნაერთებთან. 

